EFESIOS

Efeso marcacho creyicogcunaman
apostol Pablu cartacongan

Efeso marcaqa carqan Asia probinsiapa capitalninmi. Lamar cuchuncho jatun
marca captinmi, metsepitapis nunacuna barcucunawan negosiuncunata imecatapis
apar ranticuyaq y rantipidcuyaqgpis.

Tse marcaman apostol Pablu charmi, Teyta Diospa alli willaquininta willacorqam.
(Hch 18.19-21, 19.10) Pabloqa casi ishque wata masmi tdrarqan Efeso marcacho
*Jesucristupa alli willaquininta willacur. Tsemi tsecho alli willaquita yachatsicuptin
atscaq nunacuna Teyta Jesucristuman marcdcur qallarcuyarqgan.

Tsepitanam *Romacho mandacoqcuna carselman llawiriyaptinpis, Pabloga manam Teyta
Jesucristuman marcdcoq mayincunata qonqarqantsu, siemprim cuyamin yarparécarqan.
Tsemi que cartata escribergan pecunata queno nir: “Waugqicuna panicuna, puntataga mana
*israel nunacuna Diospa @nicushganta manam catsiyarqantsu israel nunacunanoqa. Peru
cananga manam imanantsu israel nuna o mana israel nuna cashqapis. Jesucristu
wanonganrecurmi *Dios Yaya ricamantsic iwal llapan nunata, israel o mana israel cashqapis,
Jesucristuman creyicushga. Perecurmi llapan nunacunata perdonar Dios salbecamantsic.”

quecanganpita Jesucristurecur manana
ushacaq bendisionnincunata qomarqan-
1 1Efeso marcacho Dios munashqanno  tsic. 4Manaraqpis que patsata

cawacoq cuyé waugicuna y panicuna, camarninmi, Teyta Dios acramarqantsic
noqa Pablum, Teyta Diospa muneninrecur  Jesucristurecurlla, pellapagna jutsannaq

Pablupa saludaquinin

*Jesucristupa apostolnin car, Jesucristu- canantsicpaq. °Y cuyamarnintsicmi, alli
man marcédcuyangequirecur, gamcuna- queninrecur unepitana dispunerqan
man cartacamii. 2*Dios Yayantsicpa y Jesucristurecur pepa wamrancunata-
Teytantsic Jesucristupa alli quenin nona chasquiménantsicpaq. ®Tsemi
qamcunacho quecutsun, y alli pasaquicho  espantepaq alli queninrecur imepis
cawacuyédnequipaq yanapecuyéshi. alabecushun allapa cuyamarnintsic,

Jesucristurecur yanapamangqantsicpita.

Jesucristurecur Teyta Diospa 7-8 Jesucristupa yawarninrecurmi

bendisionnincuna jutsantsicpita rescatamarnintsic
3;Teytantsic Jesucristupa Papdnin perdonamarqontsic. Tsenollam mana
Dios alabashqga catsun! Pemi sielucho ushacécoq alli queninwan yanapamar-

EFESIOS 1, 2

nintsic, gomarqontsic yachenintsic y
cdyiquinintsic. °Nogantsicta cuyamar-
nintsicmi, cdyitsimarqontsic mana
musyashqgantsic boluntaninta, y tse
boluntanintaqga musyarintsic Jesucristu-
chomi. 19Tsenollam Teyta Dios
dispunishqan tiempu chdramuptin
juntaramashun que patsacho caqcunata
y sielucho caqcunata Teyta Jesucristupa
mandadunlldchona llapantsic canapag.

Teyta Diosqa Jesucristurecurmi
acramarqontsic pepana canantsicpaqg.
Tseno cananpaqmi dispunir pensash-
qana carqan llapantapis muneninmanno
rurananpaq. 2Tsenopam Jesucristuman
puntata marcédcoqcunarecur alli quenin-
pita cananpis Dios alabashqa canqga.
13Tsenollam qamcunapis salbasionpaq
rasonpa caq alli willaquita wiyarirnin,
Jesucristuman creyicuyarqonqui. Tsemi
peman marcédcuyangequirecur
aniydshonqequi *Santu Espiritunta
chasquirir, *sefialashqa cuenta
quecayanqui pellapaqna cayianequipaq.
14Tse Santu Espiritum Teyta Diospita
erensiata chasquinantsicpaq garantia
quecan asta ultimu junaq libraraman-
qantsicyaq, y pellapagna canqantsicyaq.
iTserecur alli queninpita llapantsic
alabecushun!

Pablu mafiacun Teyta Diosta
llapan creyicoqcunapaq

15-16Musyarerqomi Teyta Jesusman
allapa marcdcuyangequita, y llapan
creyicoq mayiquicunawan cuyanacur
quecayanqequita. Tsemi Teyta Diosta
cada mafiacur qamcunapaq imepis
“grasias” nicd. 17 Teytantsic Jesucristupa
Teytan, allapa puedeq Dios Yayatam
mafiaquicd, Santu Espiritunwan
yachatsiydshurninqui yanapecuyashune-
quipagq, y tsenopa pewan jucnolla
cayanqgequita paqwe cdyiquicuyanequi-
pag. 18Tsenollam jina manaquicd

shongiquicunacho shumagq céyicur pe
imanir qayaydshongequita
musyaydnequipaq. Que mafiaquiniga
peman creyicoq caqta Diosnintsic imano
shumagq allicunata musyatsiydshunequi-
pagmi. 1920Y imano jatun poderyoq
canqanta musyanequipaqmi. Tse
poderninwanmi peman marcdcoqcunata
yanapecamantsic. Tse poderninwanmi
jina Teyta Jesucristuta wanushqanpita
cawarircatsir sieluman pushacushqa
pewan juntu mandacuyénanpagq, 21y
churarerqan autoridacunapa, *anjelcu-
napa, *supécunapa, que bidachopis y
wac bidachopis llapanpa mandacognin
cananpaqgmi. 22Jina llapan imecatapis
churashqa pepa mandaduncho
caydnanpaqmi. Tsenollam churashqa
llapan creyicoqcunapa mandacoqnin
cananpag. 23Noqantsic creyicoqcunaqa
Jesucristupa cuerpun cuentam cantsic, y
llapanta alliyétseq Jesucristum
noqantsiccho ricatsicun pe imano
canqgantapis.

*Jesucristurecurmi
Teyta Dios salbamantsic

1Qamcunaqa puntata Teyta Diosta

mana cédsurmi jutsequicunarecur,
wanushqa cuenta caquicayarqequi. 2Y
Diosta mana cdsucurmi, supépa
mandacoqgnin diablupa munashqganta
ruracur cawacuyarqequi. Cananpis tse
diabloga Teyta Diosman mana cdsucoq
nunacunata mana allicunata
ruraydnanpaq inquitarmi quecan.
3Tsenomi llapantsicpis puntataqa
cawacorqantsic quiquintsic pensashqan-
tsicno etsantsiccunapa mana alli
munenincunata ruracur. Tsemi waquin
mana alli ruragcunatawan iwal Teyta
Dios allapa feyupa castigaménantsic
carqan. “Peru Teyta Diosnintsicqa
allapa cuyamarnintsicmi ancupécamar-
qontsic. 3Jutsantsicrecur wanushqa

cuenta caquicashqam, alli queninwan
salbamarnintsic Jesucristurecur juclaya
cawenintsic qgomarqontsic. ®Jesucristu-
wan jucnolla cashqam, peta cawaritsi-
moq cuenta, noqantsictapis juclaya
cawetana qomarqontsic Jesucristuwan
juntu Diospa mandaquinincho
canantsicpaq. Tsenopam Teyta Diospa
espantepagq alli quenin ime carpis
musyacashqa canqa, y tseqa Jesucristu-
wanmi. 8Tsemi qamcunatapis alli
queninwan Teyta Diosnintsic marcécuri-
yaptiquilla salbecuydshorqonqui, y
manam cuestaydshorqonquitsu, Diosnin-
tsicpa qareninlla car. °Y manam
imatapis allita rurashqantsicrecurtsu
salbacorqontsic. Tsemi pipis alli
rureninpita alabaquita puedintsu.
10Sinoga quiquin Teyta Diosmi juclaya
ticratsimantsic Jesucristuwan juc
shonqullana car allicunata ruranantsic-
paq. Tseno cawacunantsicpaqmi Dios
puntata dispunishqana carqan.

Jesucristurecurmi israel y mana
*israel nunacunapis Diosman
chériyan

11Mana israel nuna cayaptiquim, y
mana *sefialacushqa cayaptiquim, israel
nunacunapis despresyayédshorgequi
“Noqacunallam cuerpiicunacho
senalacushqaqa cay&” nirnin. 12Yarpayé,
puntataqa Jesucristupita caruchomi
cayarqequi, y mana israel nuna carmi,
Teyta Dios dnicushqancunata
chasquiyénequitsu carqan. Y Pe
Diosniquicuna mana captinmi, pécho ni
ima derechiquicunapis carqantsu.
13Peru Diospita carucho caquicayanqe-
quipitam cananqga Jesucristupa
yawarninrecur Diospa nopanman
chériyarqonqui.

14pe wanushqanrecurmi israel nunata-
pis y mana israel nunatapis shumaq
cawaquichona catsimantsic. Chiquina-

EFESIOS 2, 3

cur cawaquinintsicta ushacératsirmi, juc
castanollana cawacunapaq juntaramar-
qontsic. 1>Tseno wanurmi, *Moisespa
leynincunata y costumbrincunata mana
cagpaq churarerqan. Tsemi quiquin
permiterqan israel nunapis y mana
israel nunapis juc shonqunollana alli
pasaquicho cawacunantsicpagq. 1Y
*cruscho wanininwanmi ishcan grupu
nunacunata Teyta Dioswan amishtatsi-
marqontsic, juc shonqunollana manana
chiquinacushpa cawacunapagq.

17 Jesucristum willacorqan shumaq
cawaquipagq alli willaquita, acrashqan
israel nunacunaman y mana acrashqan,
mana israel caqgcunamanpis. 8Perecur-
llam jucnintsic jucnintsicpis *Santu
Espiritu yanapamashga *Dios Yayaman
chérishun. 1°Tsemi cananqa forasteru-
natsu ni caru marcapitanatsu cayanqui,
sinoqa Diospa wamrancunanam
cayanqui, y Jesucristuman creyicoqcu-
nawanmi juc castanollana quecayanqui.
20Qamcunaqa Teyta Diospa wayin
cuentam cayanqui, y tse wayipa
simientun cuentam Teyta Diospa
*profetancuna y apostolcuna, y quiquin
Jesucristunam mayestra rumi cuenta
quecan. 21Jesucristuwan jucnolla carmi,
pepaq shidriquicaq wayin cuenta
quecantsic, asta juc santu *templuno
llapanchopis pellapagna cangantsicyagq.
22Qamcunapis Jesucristuwan jucnolla
carmi, Teyta Diospa templun cuenta
cayanqui pepa Santu Espiritun
qamcunacho canganrecur.

Mana *israel nunacunatapis alli
willaquita Pablu yachatsin

3 ITsemi noqa Pablu, *Jesucristure-
cur y qamcuna mana israel caq
nunacunapagqrecur carselcho llawireca.
2;Manacu musyayanqui Teyta Diospa
alli queninta willaydnaqpaq pe acramar
cachamashqanta! 3Teyta Diosmi

musyatsimashqa mana pipis musyayan-
qanta. Tseta ichic musyatsiyarniquim,
puntata qamcunaman cartacamorqa.
4Tsemi que cartata leyirirnin, alleq
céyiriyanqui pipis mana musyashqan
alli willaquita Jesucristupaq canan
allipa cdyiquicushqéta. SPuntataqa
manam pitapis Teyta Diosnintsic
musyatserqantsu; peru cananmi si, pe
acrashqgan apostolnincunata y
*profetancunata *Santu Espiritu
musyaratsiydmashqa. ¢Y quetam
musyatsiyimarqon: Jesucristupaq alli
willaquita wiyacuyanganrecurllana
mana israel caq nunacunapis israel
nunacunanollana Diospa dnicushqancu-
nata chasquiydnanpaq; y wamrancu-
nana carnin, jucnollana caydnanpagq.
7Tsemi Teyta Diosnintsic alli queninwan
acramashqa que alli willaquininta
willacunédpagq. Tseno rurandpaqmi
allapa puedeq queninwan
yanapecaman.

8Llapan creyicoq mayintsiccunapitapis
nogaga mana cashqan cuentallam c4,
peru tseno quecaptipis, Diosnintsicmi
yacheni qomashqa mana israel caq
nunacunata Jesucristupa espantepagq alli
willaquininta willapanépaq. °Imecatapis
camaq Teyta Diosmi unepita patsa
dispunishqancunata pacardcorqan, peru
canannam noqata cachamarqon llapan
nunacunata claruna musyatsinidpagq.
10Tsenoqa rurarqon sielucho *anjelcuna-
pis y mandacoq espiritucunapis
creyicoqcunarecur, Teyta Dios
llapanchopis allapa espantepaq yachaq
cashqanta musyariydnanpaqmi.
11Tsenopam Teytantsic Jesucristuta
salbaménantsicpaq cachamur cumplirer-
qan tse unepita patsa pensashqanta.
12Tsemi Jesucristurecurlla Teyta
Diosman mana mantsacushpana
chérishun. Tsetam Jesucristuman
marcécurlla shuyarantsic. 13Tsemi

roguecuyaq que sufrimientiicunata
ricarnin, mana desanimacuriyédnequi-
paqg. Antis queqa gamcunapa bienniqui-
cunapagq catsun.

Pablu Teyta Diosta
maifacun y alaban

14-15Tsemi sieluchopis y patsachopis
llapanta juc castatanolla cawatsicoq
*Dios Yayaman qonquriquicur
mafiaquicd. 1*Mafaquicéd puedeq
queninmanno Dios Yayantsic Santu
Espiritunwan shongiquicunacho
callpata qoyashunequipagmi, 17y
marcéquiniquicunarecur Jesucristu
shongiquicunacho cananpaqmi, y
Diospa cuyaquinin gamcunacho mas y
mas patsacananpaqmi. 8Jina
mafiaquicd Jesucristupa cuyaquinin
allapa jatunpa cashqanta qamcuna y
Teyta Diospa llapan wamrancuna
pagwepa cdyiriydnequipagmi. 1°Imeca-
nopa jatunmi Teyta Diospa cuyaqui-
nenga manam cayirishwantsu
llapantaqa. Tsemi mafiaquicé tse
cuyaquininta céyicuydnequipaq, y
Diospaq llapanta cuentata
qocuydnequipagq.

20;Cananqga alabecushun Teyta
Diosnintsicta! {Péqa allapa poderyoq
carmi, mafiacushqantsicpitapis y
pensashqantsicpitapis mas atscata
qoycamishun! 21Jesucristurecur y
llapantsic creyicogcunarecur, Teyta Dios
imecamayaqpis alabashqa catsun! Tseno
catsun.

*Santu Espiritum yanapamantsic
juc shonqulla cawacunapaq

1*Jesucristurecurmi llawireca.

Tsemi qamcunata roguecuyaq
Teyta Dios acraydshongequirecur, pe
munashqannona shumagq portacur
cawacuyanequipaq. 2Rogayaqmi qollmi
shongiquicunawan shumagq

cawacuyadnequipaq. Tsenolla jucniqui
jucniquipis pasensianacur mana
chiquinacushpa cawacuyédnequipagq.
3Santu Espiritu yanapayashonqequire-
cur, imecanopapis tirecuyé juc shonqu-
nolla shumaq pasaquicho cawaquita.
4Porqui juc cuerpunollam cayan
rasonpa marcacoqcunaqa, y Diospa
Espiritonqa llapantsicchomi, y llapans-
tictam acramarqontsic pellata shuyacu-
nantsicpaq. 5Jucllellam Teytantsic
Jesucristu, jucllellam marciquinintsicpis
y jucllellam bautismupis. éDiosnintsicqa
jucllellam, pellam llapantsicpa
Papénintsic, pepa mandadunllachomi
llapantsicpis quecantsic, y llapantsic-
chomi péqa quecan.

7Peru quiquin Jesucristum munash-
ganno jucnintsic jucnintsictapis
yachenintsic qomarqontsic. 8Tsemi
*Diospa palabranpis queno escribirécan:

“Raraman eucurmi, presucunata
apacurcur,
y nunacunata garenincuna qoycur
eucorqan”? nir.

9;Ima ninantaq “raraman eucur”
ninanqa? Tseqa puntatam sielupita que
patsaman shamorqan ninanmi. 19Jina
tse sielupita shamoqllam cashqan Dios
quecanganman cuticorqan tsecho
llapanta pepa muneninman churanan-
pag. 1Y quiquin Diosnintsicmi nunacu-
nata yachenincuna qoycushqa:
waquinta apostol caydnanpaq, waquin-
tana *profeta caydnanpaq, waquintana
alli willaquininta willacoq caydnanpagq,
waquintana pastorcuna caydnanpaq y
waquintana yachatsicoqcuna
caydnanpagq. 12Tsenopam Jesucristuman
creyicoqcunata marcdquinincuna mas y
mas cananpaq imecanopapis sirwir
yachatsiyanqa. 13Tsenopam llapantsic-

EFESIOS 4

pis Jesucristuman marcdquinintsiccuna-
cho jucnollana car Diosnintsicpa tsurin
Jesucristupaqpis mas céyicurishun, y
waran waran cabal nuna carninmi,
Jesucristunona llapancho cashun.
14Tsecunata yachacur cawacurnenqa,
mananam wamracunanotsu cashun. Ni
llutan yachatsicoq nunacunapa shumaq
parleninman creyishuntsu, porqui tse
yachatsicuyanqanqa imeca bientuwan
wacman queman puritsiquicagnomi
mana rasonpa cagman apacun. >Antis
noqantsicqa juctapis wactapis cuyarmi,
rasonpa caqta willapdcushun. Tsenopam
waran waran alli cawacushun manda-
maqnintsic Jesucristunona ticrarinapag.
16Pepa cuerpun cuentam cantsic,
pellachona llapantsicpis imeca
moqucuna juntarécaq cuenta car.
Tsenam yacheta qomarnintsic, yanapa-
mashqantsicmanno jucnintsic jucnintsic
yanapanacur cawacushun.

Jesucristuchomi tarintsic
juclaya cawaquita

17Tsemi Teytantsic Jesucristupa
jutincho queta notificayaq: Ama mana
*israel nunacunanoqa cawaquicayétsu.
Pecunaqa cawacuyan quiquincunapa
mana imapaqpis baleq pensenincunata
ruracurmi. 8Rumi shonqu carninmi,
Teyta Dios munashqanno cawaquitapis
yachayantsu, y upa tucurmi cdyiquita
munayantsu. 19Tseno carmi, pecunaqa
mana penqacushpa lluta puricur, tuqui
mana allicunata ruraquicayan, y manam
teqiiayanpistsu tse melanepaq rurenin-
cunata. 20Peru qamcunaqa manam tseno
cawacuyanequipaqtsu Teytantsic
Jesucristupita yachacuyarqonqui.
21Sjtsun Jesucristupaq willapacuyan-
qanta rasonpa cdyicuyarqonqui, y pepa

a 4.8 Sal 68.18 Une tiempun gueracho ganecur, benseq soldaducuna bensishqa soldaducunata
puritsiyaq callicunapa, y benseqcunatam premiuncuna qarecuyagq.

rasonpa caq yachatsiquininta quiquin
munashqanno yachacushqa cayanqui,
22tseno carqa, une tiempu cawacuyan-
gequino cawagquita jaqiriyéna. Tsepinmi
cawacuyarqgequi shonqiquicuna
munashqanllata llutancunata ruracur-
nin. 22Cananga shongiquicunacho
allicunata yarparna, Teyta Diosta
casucurnin, allicunallatana rurar
cawacuyé 24juclaya nunana cayédnequi-
paq. Tsepagmi Teyta Diosqa
camamashqga cantsic rasonpa caqta
césucur jutsannaq pe munashqanno
cawacunantsicpagq.

25Tsemi nuna mayintsiccunata mana
ulipashpa rasonpa caqllata willapash-
wan;? porqui noqantsicqa juc castano-
llanam cantsic.

26Piflacurpis, ama jutsa ruremanqa
ishquiyétsu.c Ama inti jeqanqanyaqqa
pifashqallaqa cacuyétsu. 27 Ama
diablupa muneninta rurayétsu.

28Pipis suwa cashqa carqa, amana
suwacutsunnatsu; antis imallachopis
shumaq uryapucurna catsun, tsenopa
pishipaqcunata imallawanpis
yanaparcunanpag.

29 Ama mana alli palabracunataqa
parlayétsu; antis parlayé combieneq-
llata. Tsenopam yachacuyanqui alli
cawaquita; y wiyayashogniquicunatapis
bienincunapagmi yanapecuyanqui.
30Ama Teyta Diospa Espiritunta
llaquitsiyétsu ,mana allita rurar
cawacurnin . Tse Santu Espiritutam
Teyta Diosnintsic shonqiquicunaman
churamushqa pepana cayanqgequita
sefialayédshurniqui, asta salbacuyanqe-
qui junaqyagq.

31Tsemi mana pifiacushpa, mana
wiputupdnacushpa, mana coleracushpa,
mana qayapénacushpa, wasata mana
rimanacushpa y mana lluta tratana-

cushpa cawacuyé. 32Antis juctapis
juctapis cuyayé, ancupdyé; y Jesucristu-
recur Teyta Dios jutsantsiccunata
perdonamashqantsicnolla gamcunapis
jucniqui jucniquicuna
perdonanaquicuyé.

Teyta Diospa wamrancuna imano
cawacuyidnanpaq

IWaugicuna panicuna, Teyta
Diospa cuyé wamrancuna cayange-

quirecur gamcunapis peno queta tirayé.
2*Jesucristum allapa cuyamarnintsic
shamorgan jutsantsiccunarecur *cruscho
wanunanpaq. Tseno wanonqanmi Teyta
Diospaq juc qareno allapa shumagq
pucutaq perfumi cuenta quecushqa.
Tsenolla qamcunapis jucniqui jucniqui
cuyanacurnin cawacuyé.

3Qamcunaqa Teyta Diospa acrash-
qanmi cayanqui. Tsemi qamcunacho
ama catsuntsu jucwan jucwan pununa-
quicuna, ni melanepaq mana alli
rurecuna, ni quecayapushuptiqui
maspaq erayecuna. “Ama mana
cabeqcunata parlar pengaquipaq llutan
bromacunata parlayétsu; porqui tseno
parlayangequicunaqa manam allitsu.
Antis Teyta Diosnintsicta imepis agrade-
sicuy€. 5Queta musyayé: sitsun jucwan
jucwan pununaquita, melanepaq
ruraquita, y imecapaqpis erayar
Diostano cuyayanqui, Teyta Diospa y
Jesucristupa mandadunman manam
yecuyanquitsu.

6Porqui Diosta mana cdsushpa
tsecunata nunacuna ruracuyaptinmi,
Teyta Diosqa feyupa castigueconqa.
Tsemi ama creyiyanquitsu pipis
shumaq parlenincunawan
engafiaydshuptiqui. 7Ama qamcunaqa
pecuna rurayashqantano rurayétsu.
8Puntataga paqascho cuentam cawacu-

b 4.25 Zac 8.16. ¢ 4.26 Sal 4.4.

yarqequi; peru cananqa Jesucristuwan
jucnollana carninmi, actsicho cuentana
quecayanqui. Tseno carqa, actsicho-
nona cawacuyé. °Porqui actsichonona
quecarnenqa, allicunata rurarna,
cuyanacurna y rason caqllata parlarna
cawacuyé. 10Y shumagq tantiyecur
Teyta Dios munashqannona cawacuyé.
11Ama paqas cuentachono llutan
ruraqcunano cayétsu, antis tse llutan
ruraqcunata pifiapécuyé. 12Porqui
penqaquipagmi tse pacallapa mana
allicunata rurayashqancunata
parlaripis. 13Peru tse pacallapa
rurayashqancunam llapanpis
musyacérin actsi cuentachono car.
Porqui actsichoqa llapanpis clarum
ricacun. ¥Tsemi juc parlepis queno
nin:

“Qamga punicaq cuentam caquican-

qui. jRiyaquina!

Qamga wanushqa cuentam
caquicanqui. jSharcamina!
Jesucristum actsishunqui”? nir.

15Tseno quecaptenga shumaq
portacuyé. Ama upacunanoqa cawaqui-
cayétsu; sinoqa yachaq nunacunano
cawacuyé. 16Que tiempu nunacunam
llutan rurellacho caquicayan, peru
qamcunaqa ama tiempiquicunata
perdiyétsu tsecunacho. 17Tsemi ama
upacunano caquicayétsu, antis Diospa
boluntaninta céyiquita tirayé. 18Ama
machaquicayétsu; tseno carqa mana
allitam rurecuyanqui. Antis *Santu
Espiritu munashqanno cushi cushi
cawacuyé. 19Salmucunata, imnucunata
y bersucunata qotsucur, Teyta Diosta
jucniqui jucniqui llapan shongiquicu-
nawan cushishqa alabecuyé. 2°Teytan-
tsic Jesucristurecur *Dios Yayata
llapan imecapitapis siempri grasias
nicayé.

EFESIOS 5

Majayoqcuna shumaq
cawayidnanpaq yachatsiquicuna

21Y Jesucristuta mantsacurnin,
jucniqui jucniqui respetanacur
cawacuye.

22Qowayoq panicuna, Teytantsic
Jesucristuta respetayashqequinolla
qowequicunatapis shumaq respetarnin
cawacuyé. 23Warmeqa qowanpa
mandadunchomi canan, imeca creyicoq-
cuna Jesucristupa mandaduncho
cayanqganno. Porqui peman creyicoqcu-
napaqqa Jesucristullam Salbadornin-
cuna. 2Imanomi Jesucristuman
creyicoqgcuna Jesusllata césucuntsic,
tsenolla warmicuna qowequicuna llapan
mandaydshongequita cdsucuyé.

25Warmiyoq ollqucuna, imanomi
Teytantsic Jesucristupis Peman
creyicoqcunata cuyarnin pecunarecur
wanorqan; tsenolla gamcunapis
warmiquicunata shumaq cuyayé.
26Tseno wanorqgan creyicogcuna
pellapagna canantsicpagmi y yachatsi-
quininwan yacuwan paqareq cuenta
limpiaramé&napaqmi. 27 Tseno rurarqan
peman creyicoqcuna allapa shumaq
imeca mana manchayoq, y mana
genticashqa ropayognona nopancho
limpiu shonquna, pe munashganllatana
rurar canantsicpaq. 28Tsenolla
quiquiquicunapa cuerpiquicunata
cuyanqequino warmiquicunatapis
cuyayé. Pipis warminta cuyaq caqqa
quiquinpa cuerpuntapis cuyanmi.
29Porqui manam pipis cuerpunta
chiquintsu, antis cuidarmi tuquinopa
alimentan. Tsenollam Jesucristupis
peman creyicoqcunata cuyar cuidaman-
tsic. 30Porqui nogantsicqa pepa cuerpun
cuentam cantsic. 31, Teyta *Diospa
palabranmi queno nican,: “Ollqum

d 5.14 Is 26.19; 51.17; 52.1; 60.1.

papaninta mamaéninta jaqirenqa, y
warminwan juntacarmi, juc cuerpuno-
llana cayanqa”¢ nir. 32Tseqa allapa
espantepaq mana musyanqantsic
yachatsiquimi, peru Jesucristupaq y
peman creyicoqcunapaqmi cdyitsiman-
tsic. 33Peru imano carpis ollqucuna,
imanollam cuerpiquicunata cuyayanqui
tsenollam warmiquicunatapis
cuyaydnequi. Jina qamcunapis
warmicuna qowequicunata respetacuyeé.

Tsurincuna tétancunawan shumaq
cawacuydnanpaq yachatsiquicuna

6 IWamracuna, *Jesucristurecur
papaniquitapis y maméniquitapis
cdsucuyé. Tseno pecunata cdsucorqa,
allitam rurecayanqui. 2Teyta Diosmi
mandamientuncho queno dnimashqan-
tsic: “Papédniquicunata y mamaniquicu-
nata cuyar césucuyé. 3Tseno césucorqa,
que patsacho atsca watam cushi cushi
cawacuyanqui”f nir.

4Qamcunapis papidcuna mamécuna,
ama wamrequicunata pifiatsir quejaca-
tsiyétsu. Masbien shumagq tantiyatsir
willapayé Teyta Jesucristu munanqanno
cawacuyananpag.

5Esclabucuna, gamcunapis Jesucristuta
sirweq cuenta que patsacho patronniquicu-
nata llapan shongiquicunawan respetacur
césucuy€. °Ama patronniquicuna
ricarécayashuptiquillaqa uryaq tucuyétsu
pecunawan alli quedeta munar; sinoga
Jesucristuta sirwiyanqequinolla llapan
shonqgiquicunawan sirwiyé, Teyta Dios
munashqanta rurarnin. 7Quiquin Teyta
Jesucristuta sirweq cuenta, ganas ganaslla
imatapis ruray€ patronniquicunata
sirwirnin, ama nunacunallata sirweqnoqa
rurayétsu. 8Musyayanquinam esclabupis o

mana esclabupis alli rurashqgantsicpita
Teyta Diospita imata carpis chasquinan-
tsicpaq caqta.

9Qamcunapis patroncuna, shumaq
tratayé sirwiydshogniquicunata. Ama
jentitupdyétsu. Musyayanquim
sirwiydshoqniquipapis y qamcunapapis
sielucho quecaq Jesucristu patronniqui-
cuna cashganta, y péqga manam ni
pimanpis qaqantsu.

Diablu munashqanta mana ruranapaq

10Cananga, waugicuna panicuna,
callpata tsariyé Jesucristuman marcacur.
Pepa podermengqa allapa jatunpam. 11 Teyta
Dios qoyéshongequi llapan armacunawan
cuidacuyé. Tsemi alli firmi tsaracuyanqui
diablupa engafiunman mana
ishquiyénequipaq. 12Nogantsicqa manam
nuna puratsu pelyecantsic, sinoga mana
ricanqantsic puedeq *supécunawanmi,
diabluwanmi y tse diablupa mandadun-
cuna ruraq demoniucunawanmi. Pecunam
jinantin munducho nunacunata llutanta
ruratsiquican. 13Tsemi Teyta Dios qomash-
qantsic llapan armacunawan prebinicur
listu quecay€, mana alli tiempucuna
chdmuptin alli firmi tsaracuyénequipaq. Y
tseno prebinicushgataga mananam
bensiydshunquinatsu.

14Tserecur rasonpa caqcho tsaracuyé
imeca tsegllequicuna alli watashqa cuenta.
Alli rureniquicunana catsun imeca fierupita
chalecu cuenta. '>Imeca juc soldadu
botasnin yacacurcur, imepis listu quecaq
cuenta, gamcunapis listu quecayé
nunacunaman alli willaquita willapécoq
jeqariydnequipaq, tsenopa shumaq
cawaquichona nunacuna cayénanpaqg. 16Y
marcaquiniquicunana escudu cuenta
quecatsun diablupa flechans mana

e5.31 Gn 2.24. 6.3 Ex 20.12; Dt 5.16.

g 6.16 Qerupita arcuta rurecurmi juc wascawan

templecuyaq. Tseman juc alli puntash shucshuta churecurmi illapecuyaq enemiguncunata.

Tsepam shutin flecha.

imanay&shunequipaq. 17Cascu cuenta
catsun salbasionniquicuna. Y soldadupa
*espadan cuentana catsun *Santu Espiritu
cdyitsiydshuptiqui yachatsicuyanqequi
*Diospa palabran. 18Santu Espiritupa
yanapeninwan mana qongeta imepis Teyta
Diosman mafacur rogacuyé. Mécoq
maécoglla llapan creyicogcunapaq mana
gongepa manacuyé. 19Tsenolla nogapaqpis
mafiacuyé alli willaquipaq parlani 6ra
yacheninta qoycaménanpagq. Tsenopa
Jesucristu Salbadornintsic cashganta mana
mantsacushpa yachatsicundpaq. 2°Tseno
Diospa jutincho willapdcongérecurmi
canan carselcho llawirecé. Tsemi nogapaq
mafiaquicuyé mana mantsacushpa Jesucris-
tupaq caqtanolla willapacunépag.

EFESIOS 6

Cartapa ushanan saluduscuna

21Allapa marcidquininwan Teyta
Diosta sirweq cuyé wauqintsic Tiquicum
willariydshunqui noqa imano
quecanqéta y imata rurecanqata.
22Tsemi canan cachamii gamcunaman
callpata qoyashurniqui, bidacunata
willaydshunequipag.

23*Dios Yayantsic y Teyta Jesucristun-
tsic, pecunaman allapa marcicur
creyicuyanqequirecur yanapecuyashi
cuyanacur shumaq pasaquicho
cawacuyanequipaq. 24Teyta Jesucristuta
rasonpa cuyaqcunata Teyta Dios alli
queninwan yanapecutsun. Tseno catsun,
wauqicuna y panicuna.

